
Sri Hari Ashtakam 

harirharati pApAni duShtacittairapi smruta: | 
anicchayApi samspruShto dahatyevahi pAvaka: ||           (1) 
 
sa gangA sa gayA setu: sa kAshi sa ca puShkaram | 
jihvAgre vartate yasya harirityaksharadvayam ||              (2) 
 
vArANasyAm kurukshetre naimishAraNya eva ca | 
yatkrutam tena yenoktam harirityaksharadvayam ||      (3) 
 
pruthivyAm yAni tIrthAni puNyAnyAyatanAni ca | 
tAni sarvANyasheShAni harirityaksharadvayam ||            (4) 
 
gavAm kotisahasrANi hemakanyA sahasrakam | 
dattam syAtten yenoktam harirityaksharadvayam ||     (5) 
 
rugvedotha yajurveda: sAmavedopyatharvaNa: | 
adhItastena yenoktam harirityaksharadvayam ||             (6) 
 
ashvamedhair mahAyajnai: naramedhaistathaiva ca | 
iShtam syAtthena yenoktam harirityaksharadvayam ||  (7) 
 
prANa prayANa pAtheyam samsAra vyAdhinAShanam | 
du:khAtyanta paritrANam harirityaksharadvayam ||       (8) 
 
baddha: parikarastena mokshAya gamanam prati | 
sakruduccAritam yena harirityaksharadvayam ||              (9) 

haryashtakamidam puNyam prAtarutthAya ya: paTet | 
Ayushyam balamArogyam yasho vruddhim ca vidanti ||         (10) 
 
prahlAdena krutam stotram du:khasAgara shoShanam | 
ya: paTetsa naro yAti tadviShNo: paramam padam ||     (11) 
 

 



ASHTA LAKSHMI STOTRAM 

ādilakṣmi 

 
sumanasa vandita sundari mādhavi, chandra sahodari hēmamayē 

munigaṇa vandita mōkṣapradāyani, mañjula bhāṣiṇi vēdanutē । 
paṅkajavāsini dēva supūjita, sadguṇa varṣiṇi śāntiyutē 

jaya jayahē madhusūdana kāmini, ādilakṣmi paripālaya mām ॥ 1 ॥ 

dhānyalakṣmi 

 
ayikali kalmaṣa nāśini kāmini, vaidika rūpiṇi vēdamayē 

kṣīra samudbhava maṅgaḻa rūpiṇi, mantranivāsini mantranutē । 
maṅgaḻadāyini ambujavāsini, dēvagaṇāśrita pādayutē 

jaya jayahē madhusūdana kāmini, dhānyalakṣmi paripālaya mām ॥ 2 ॥ 

dhairyalakṣmi 

 
jayavaravarṣiṇi vaiṣṇavi bhārgavi, mantra svarūpiṇi mantramayē 

suragaṇa pūjita śīghra phalaprada, jñāna vikāsini śāstranutē । 
bhavabhayahāriṇi pāpavimōchani, sādhu janāśrita pādayutē 

jaya jayahē madhu sūdhana kāmini, dhairyalakṣmī paripālaya mām ॥ 3 ॥ 

gajalakṣmi 

 
jaya jaya durgati nāśini kāmini, sarvaphalaprada śāstramayē 

radhagaja turagapadāti samāvṛta, parijana maṇḍita lōkanutē । 
harihara brahma supūjita sēvita, tāpa nivāriṇi pādayutē 

jaya jayahē madhusūdana kāmini, gajalakṣmī rūpēṇa pālaya mām ॥ 4 ॥ 

santānalakṣmi 

 
ayikhaga vāhini mōhini chakriṇi, rāgavivardhini jñānamayē 

guṇagaṇavāradhi lōkahitaiṣiṇi, saptasvara bhūṣita gānanutē । 



sakala surāsura dēva munīśvara, mānava vandita pādayutē 

jaya jayahē madhusūdana kāmini, santānalakṣmī paripālaya mām ॥ 5 ॥ 

 

vijayalakṣmi 

 
jaya kamalāsini sadgati dāyini, jñānavikāsini gānamayē 

anudina marchita kuṅkuma dhūsara, bhūṣita vāsita vādyanutē । 
kanakadharāstuti vaibhava vandita, śaṅkaradēśika mānyapadē 

jaya jayahē madhusūdana kāmini, vijayalakṣmī paripālaya mām ॥ 6 ॥ 

vidyālakṣmi 

 
praṇata surēśvari bhārati bhārgavi, śōkavināśini ratnamayē 

maṇimaya bhūṣita karṇavibhūṣaṇa, śānti samāvṛta hāsyamukhē । 
navanidhi dāyini kalimalahāriṇi, kāmita phalaprada hastayutē 

jaya jayahē madhusūdana kāmini, vidyālakṣmī sadā pālaya mām ॥ 7 ॥ 

dhanalakṣmi 

 
dhimidhimi dhindhimi dhindhimi-dindhimi, dundhubhi nāda supūrṇamayē 

ghumaghuma ghuṅghuma ghuṅghuma ghuṅghuma, śaṅkha nināda suvādyanutē । 
vēda pūrāṇētihāsa supūjita, vaidika mārga pradarśayutē 

jaya jayahē madhusūdana kāmini, dhanalakṣmi rūpēṇā pālaya mām ॥ 8 ॥ 

phalaśṛti 

 

ślō॥ aṣṭalakṣmī namastubhyaṃ varadē kāmarūpiṇi । 

viṣṇuvakṣaḥ sthalā rūḍhē bhakta mōkṣa pradāyini ॥ 

ślō॥ śaṅkha chakragadāhastē viśvarūpiṇitē jayaḥ । 

jaganmātrē cha mōhinyai maṅgaḻaṃ śubha maṅgaḻam ॥ 

 



ADITYA HRUDAYAM 

dhyānam 

namassavitrē jagadēka chakṣusē 

jagatprasūti sthiti nāśahētavē 

trayīmayāya triguṇātma dhāriṇē 

viriñchi nārāyaṇa śaṅkarātmanē 

tatō yuddha pariśrāntaṃ samarē chintayā sthitam । 

rāvaṇaṃ chāgratō dṛṣṭvā yuddhāya samupasthitam ॥ 1 ॥ 

daivataiścha samāgamya draṣṭumabhyāgatō raṇam । 

upāgamyā-bravīdrāmaṃ agastyō bhagavān ṛṣiḥ ॥ 2 ॥ 

rāma rāma mahābāhō śṛṇu guhyaṃ sanātanam । 

yēna sarvānarīn vatsa samarē vijayiṣyasi ॥ 3 ॥ 

āditya hṛdayaṃ puṇyaṃ sarvaśatru vināśanam । 

jayāvahaṃ japēnnityaṃ akṣayyaṃ paramaṃ śivam ॥ 4 ॥ 

sarvamaṅgaḻa māṅgaḻyaṃ sarva pāpa praṇāśanam । 

chintāśōka praśamanaṃ āyurvardhana muttamam ॥ 5 ॥ 

raśmimantaṃ samudyantaṃ dēvāsura namaskṛtam । 

pūjayasva vivasvantaṃ bhāskaraṃ bhuvanēśvaram ॥ 6 ॥ 

sarvadēvātmakō hyēṣa tējasvī raśmibhāvanaḥ । 

ēṣa dēvāsura gaṇān lōkān pāti gabhastibhiḥ ॥ 7 ॥ 

ēṣa brahmā cha viṣṇuścha śivaḥ skandaḥ prajāpatiḥ । 

mahēndrō dhanadaḥ kālō yamaḥ sōmō hyapāṃ patiḥ ॥ 8 ॥ 

pitarō vasavaḥ sādhyā hyaśvinau marutō manuḥ । 

vāyurvahniḥ prajāprāṇaḥ ṛtukartā prabhākaraḥ ॥ 9 ॥ 

ādityaḥ savitā sūryaḥ khagaḥ pūṣā gabhastimān । 

suvarṇasadṛśō bhānuḥ hiraṇyarētā divākaraḥ ॥ 10 ॥ 



haridaśvaḥ sahasrārchiḥ saptasapti-rmarīchimān । 

timirōnmathanaḥ śambhuḥ tvaṣṭā mārtāṇḍakōṃ'śumān ॥ 11 ॥ 

hiraṇyagarbhaḥ śiśiraḥ tapanō bhāskarō raviḥ । 

agnigarbhō'ditēḥ putraḥ śaṅkhaḥ śiśiranāśanaḥ ॥ 12 ॥ 

vyōmanātha stamōbhēdī ṛgyajuḥsāma-pāragaḥ । 

ghanāvṛṣṭi rapāṃ mitraḥ vindhyavīthī plavaṅgamaḥ ॥ 13 ॥ 

ātapī maṇḍalī mṛtyuḥ piṅgaḻaḥ sarvatāpanaḥ । 

kavirviśvō mahātējā raktaḥ sarvabhavōdbhavaḥ ॥ 14 ॥ 

nakṣatra graha tārāṇāṃ adhipō viśvabhāvanaḥ । 

tējasāmapi tējasvī dvādaśātman-namō'stu tē ॥ 15 ॥ 

namaḥ pūrvāya girayē paśchimāyādrayē namaḥ । 

jyōtirgaṇānāṃ patayē dinādhipatayē namaḥ ॥ 16 ॥ 

jayāya jayabhadrāya haryaśvāya namō namaḥ । 

namō namaḥ sahasrāṃśō ādityāya namō namaḥ ॥ 17 ॥ 

nama ugrāya vīrāya sāraṅgāya namō namaḥ । 

namaḥ padmaprabōdhāya mārtāṇḍāya namō namaḥ ॥ 18 ॥ 

brahmēśānāchyutēśāya sūryāyāditya-varchasē । 

bhāsvatē sarvabhakṣāya raudrāya vapuṣē namaḥ ॥ 19 ॥ 

tamōghnāya himaghnāya śatrughnāyā mitātmanē । 

kṛtaghnaghnāya dēvāya jyōtiṣāṃ patayē namaḥ ॥ 20 ॥ 

tapta chāmīkarābhāya vahnayē viśvakarmaṇē । 

namastamō'bhi nighnāya ruchayē lōkasākṣiṇē ॥ 21 ॥ 

nāśayatyēṣa vai bhūtaṃ tadēva sṛjati prabhuḥ । 

pāyatyēṣa tapatyēṣa varṣatyēṣa gabhastibhiḥ ॥ 22 ॥ 

ēṣa suptēṣu jāgarti bhūtēṣu pariniṣṭhitaḥ । 

ēṣa ēvāgnihōtraṃ cha phalaṃ chaivāgni hōtriṇām ॥ 23 ॥ 



vēdāścha kratavaśchaiva kratūnāṃ phalamēva cha । 

yāni kṛtyāni lōkēṣu sarva ēṣa raviḥ prabhuḥ ॥ 24 ॥ 

 

 

phalaśrutiḥ 

ēna māpatsu kṛchChrēṣu kāntārēṣu bhayēṣu cha । 

kīrtayan puruṣaḥ kaśchinnāvaśīdati rāghava ॥ 25 ॥ 

pūjayasvaina mēkāgraḥ dēvadēvaṃ jagatpatim । 

ētat triguṇitaṃ japtvā yuddhēṣu vijayiṣyasi ॥ 26 ॥ 

asmin kṣaṇē mahābāhō rāvaṇaṃ tvaṃ vadhiṣyasi । 

ēvamuktvā tadāgastyō jagāma cha yathāgatam ॥ 27 ॥ 

ētachChrutvā mahātējāḥ naṣṭaśōkō'bhavat-tadā । 

dhārayāmāsa suprītaḥ rāghavaḥ prayatātmavān ॥ 28 ॥ 

ādityaṃ prēkṣya japtvā tu paraṃ harṣamavāptavān । 

trirāchamya śuchirbhūtvā dhanurādāya vīryavān ॥ 29 ॥ 

rāvaṇaṃ prēkṣya hṛṣṭātmā yuddhāya samupāgamat । 

sarvayatnēna mahatā vadhē tasya dhṛtō'bhavat ॥ 30 ॥ 

adha raviravadannirīkṣya rāmaṃ muditamanāḥ paramaṃ prahṛṣyamāṇaḥ । 

niśicharapati saṅkṣayaṃ viditvā suragaṇa madhyagatō vachastvarēti ॥ 31 ॥ 

ityārṣē śrīmadrāmāyaṇē vālmikīyē ādikāvyē yuddhakāṇḍē pañchādhika śatatamaḥ 

sargaḥ ॥ 

 

 

 

 

 



TOṬAKĀŚHṬAKAM 

viditākhila śāstra sudhā jaladhe 

mahitopaniśhat-kathitārtha nidhe | 

hṛdaye kalaye vimalaṃ charaṇaṃ 

bhava śaṅkara deśika me śaraṇam ‖ 1 ‖ 

 

karuṇā varuṇālaya pālaya māṃ 

bhavasāgara duḥkha vidūna hṛdam | 

rachayākhila darśana tattvavidaṃ 

bhava śaṅkara deśika me śaraṇam ‖ 2 ‖ 

 

bhavatā janatā suhitā bhavitā 

nijabodha vichāraṇa chārumate | 

kalayeśvara jīva viveka vidaṃ 

bhava śaṅkara deśika me śaraṇam ‖ 3 ‖ 

 

bhava eva bhavāniti me nitarāṃ 

samajāyata chetasi kautukitā | 

mama vāraya moha mahājaladhiṃ 

bhava śaṅkara deśika me śaraṇam ‖ 4 ‖ 

 

sukṛteadhikṛte bahudhā bhavato 

bhavitā samadarśana lālasatā | 

ati dīnamimaṃ paripālaya māṃ 

bhava śaṅkara deśika me śaraṇam ‖ 5 ‖ 

 

jagatīmavituṃ kalitākṛtayo 

vicharanti mahāmāha sacChalataḥ | 

ahimāṃśurivātra vibhāsi guro 

bhava śaṅkara deśika me śaraṇam ‖ 6 ‖ 

 

gurupuṅgava puṅgavaketana te 

samatāmayatāṃ na hi koapi sudhīḥ | 

śaraṇāgata vatsala tattvanidhe 



bhava śaṅkara deśika me śaraṇam ‖ 7 ‖ 

 

viditā na mayā viśadaika kalā 

na cha kiñchana kāñchanamasti guro | 

dṛtameva vidhehi kṛpāṃ sahajāṃ 

bhava śaṅkara deśika me śaraṇam ‖ 8 ‖ 

 

 

 

 

 

 

 

 


